
Skriftleg skuleeksamen torsdag 21.mars kl. 09:00 (3 timar). 

Ingen hjelpemiddel er tillatne under eksamen.  

Sensur etter tre veker. 

 

 

Alle oppgåver skal svarast på.  

 

OPPGÅVE 1 

Forklar kvifor antalet indikatorar/items kan vera viktig når vi med bruk av Cronbach’s 

alfakoeffisient estimerer reliabiliteten til ein skala (Du treng ikkje rekne ut noko eller å vise til 

formlar for å svara på denne oppgåva).  

 

OPPGÅVE 2 

a) Gje ei kort forklaring på begrepa faktorladning, kommunalitet og eigenvalue. 

 

b) Ein forskar har utvikla 22 spørsmål som er tiltenkt å måle emosjonell utbrentheit blant 

helsepersonell. Emosjonell utbrentheit kan manifestere seg på ulike måtar, og 

forskaren er interessert i å finne ut om dei 22 spørsmåla reflekterer ein eller fleire 

dimensjonar av emosjonell utbrentheit. Resultatet av ei faktoranalyse av dei 22 

spørsmåla er presentert i vedlegg 1.   

 

Studer utskrifta i vedlegg 1. Kor mange faktorar er trekt ut? Synes du dette er eit 

rimeleg val? Grunngje svaret ditt. 

 

c) Studer den roterte faktormatrisa i vedlegg 1. Synes du denne tilseier ein enkel og 

tolkbar faktorstruktur? Grunngje svaret ditt og forklar kva som er meint med ein enkel 

og tolkbar struktur. 

OPPGÅVE 3 

I denne oppgåva skal du tolke resultata frå ei tenkt studie av prediktorar for kor fort ein er i 

stand til å utføre mentale utrekningar, det ein kan kalle kognitiv hastigheit. Du finn SPSS 

utskrift frå ulike regresjonsmodellar i vedlegg 2. 

 

HASTIGHET:  Skåre på mental hastigheit. Høg skåre indikerer evne til å utføre mentale 

utrekningar hurtig. 

Følgjande prediktorar (uavhengige variablar) er inkludert. 

MOBIL: Timar vekentleg bruk av anten smartmobil eller nettbrett. 

ALDER. Alder i år. 

TRENING Timar fysisk aktiv i veka. 

ÅPENHEIT Skåre på openheitsdimensjonen på BIG-5 personlegdom. 

 

a) I modell 1 er HASTIGHET avhengig variabel og MOBIL einaste uavhengige variabel. 

i. Skriv uttrykket for forventa kognitiv hastigheit basert på SPSS utskrifta for modell 

1.  

ii. Kor mykje varians i kognitiv hastigheit kan denne modellen gjere greie for? 

Forklar også korleis du kan bruke ANOVA tabellen til å rekne ut dette talet. 

iii. Regresjonskoeffisientane er funne ved hjelp av minste kvadratars metode (least 

squares). Forklar kva vi meiner med dette. 

 

b) I modell 2 er HASTIGHET avhengig variabel og MOBIL og ALDER uavhengige 

variablar. 

i. På kva måte har resultata endra seg frå modell 1, og kvifor har dette skjedd? 

ii. Gjer kort greie for omgrepet «statistisk kontroll», og korleis multippel regresjon 

kan nyttast for dette formålet. 

iii. Kva er forventa mentale hastigheit for ein person som brukar mobil/nettbrett 10 

timar i veka og er 20 år? 

 

c) I modell 3 er TRENING og ÅPENHET lagt til dei uavhengige variablane. 

i. Forklar kva vi meiner med «standardiserte regresjonskoeffisienter». Korleis kan 

desse koeffisientane brukast til å vurdere den relative styrken til dei ulike 

prediktorane av HASTIGHET? 

ii. For kvar av dei uavhengige variablane kan ein rekne ut følgjande statistikk: 

 

Forklar korleis vi bruker denne t-verdien til å teste hypoteser om dei uavhengige 

variablane. 

iii. Kva for prediktorar i modell 3 er statistisk signifikant på eit 0.01 nivå? 

 

d) Ein vanleg sjekk etter å ha gjennomført ei regresjonsanalyse er å lage eit scatterplot 

som vist under. Vurder figuren, og forklar kva vi ser etter.  

VEDLEGG 1 FAKTORANALYSE 

Alle spørsmåla har ein måleskala som går frå 0 = Aldri til 6 = Dagleg 

Faktorladningar under 0.10 er utelate. 

VEDLEGG 2 – REGRESJONSANALYSE 

 


